
				এই পাতাটির মুদ্রণ সংশোধন করা প্রয়োজন। 
8 со সোত্ৰাটস [ २श डi१ी
CF
এয়ু-সে কে ?
সোক্রো-এযুথুফ্রোেণ, আমি নিজেও যে সে লোকটিকে বড় জানি, তা নয় ; আমার বোধ হয়, সে কোনও অজ্ঞাত নব্যযুবক, তবে শুনিতে পাই, তাহার নাম মেলীটস। তাহার গোত্রটা নাকি পিট থেষুস—যদি পিট থেষুস গোত্রের মেলীটস বলিয়া কাহাকেও তোমার মনে থাকে ; লোকটা দীর্ঘকেশ, ধরলাশ্মশ্ৰঞ্চ ও বক্রনাস ।
এয়ু-আমি তাহাকে জানি না, সোফ্র্যাটাস । আচ্ছা, সে তোমার বিরুদ্ধে কি অভিযোগ উপস্থিত করিয়াছে ?
সোক্রো-কি অভিযোগ ? আমার বোধ হয়, অভিযোগটা তুচ্ছ নয়।
কেন না, এমনতর একজন নব্যযুবকের পক্ষে এতবড় একটা বিষয়ে স্থিরসিদ্ধান্তে উপনীত হওয়া একটা অকিঞ্চিৎকর ব্যাপার নহে। কারণ, সে বলে, সে জানিতে পারিয়াছে, যুবকেরা কিরূপে উন্মাৰ্গগামী হইতেছে ওকাহারা তাহাদিগকে উন্মাৰ্গগামী করিতেছে । সুতরাং সে নিশ্চয়ই জ্ঞানী লোক হইবে। সন্তান যেমন মাতার নিকটে অভিযোগ করে, সেইরূপ সে আমার অজ্ঞানত উপলব্ধি কবিয়া, পুৱীসমীপে আমার বিরুদ্ধে এই অভিযোগ আনয়ন করিতে উদ্যত হইয়াছে, যে, আমি তাহার সখ্যাদিগকে বিপথগামী করিতেছি। আমার মনে হয়, রাষ্ট্রীয় ব্যাপারে শুধু এই লোকটীই বিশুদ্ধ প্ৰণালীতে কাৰ্য্য আরম্ভ করিয়াছে। কেন না, বিশুদ্ধ প্ৰণালী এই, যে, যেমন সুবুদ্ধি কৃষক প্ৰথমে চাবাগাছগুলিকে যত্ন করে, পাবে অপর গুলিকে দেখে, তেমনি যুবকেরা কিরূপে যতদূর সম্ভব ভাল হইতে পারে, সৰ্ব্বপ্ৰথমে তদবিষয়েই যত্নবান হইতে হইবে । বোধ হয় মেলীটসও সেইরূপ প্ৰথমে আমাদিগকে দূরীভূত করিতেছে, কেন না, সে বলে, আমরা যুবকদিগকে বয়োবুদ্ধির সঙ্গে-সঙ্গেই বিপথগামী করিতেছি ; স্পষ্টই বোধ হইতেছে, ইহার পরেই সে বয়োজ্যেষ্ঠগণের প্রতি মনোনিবেশ করবে, এবং এইরূপে নগরের ভূয়িষ্ঠ ও পরিপূর্ণ কল্যাণের কারণ হইয়া উঠিবে। সে যে-প্ৰণালীতে কাৰ্য্য আরব্ধ করিয়াছে, তাহাতে ইহাই সম্ভবপর বলিয়া
প্রতীয়মান হইতেছে।

